
GOUVÈNÈ CUOMO AKTIVE SANT OPERASYON IJANS ANVAN TANPÈT KI GEN EFÈ LAK LA RIVE 

 

 

Yon pati nan Thruway a ap fèmen pou sikilasyon aswè a akòz gwo van, tanperati ba anpil, ak nèj ki 

gen efè lak 

 

Entèdiksyon kamyon trelè traktè sou Thruway a kòmanse apati jedi swa bò 9 p.m. 

 

Lwès ak Sant New York rive Watertown sipoze resevwa gwo nèj, gwo van ak gwo fredi 

 

Gouvènè Andrew M. Cuomo jodi a te aktive Sant Operasyon Ijans Eta New York la nan kad preparasyon 

pou yon lòt gwo tanpèt nèj ki gen efè lak. Yo prevwa tanpèt la ap pote gwo nèj ak van, ak tanperati fredi 

mòde, kap jete 2 rive 3 pye nèj nan sid ak lès Buffalo, ak pou pi piti 3 pye nèj nan nò Syracuse rive 

Watertown. Rès Eta a ka anrejistre ant 1 rive 8 pous nèj. Gouvènè a te mande ajans eta pou yo prepare 

resous pou entèvni nan gwo chit nèj yo prevwa yo, ki sipoze kòmanse pi ta aswè a epi kap dire jiska 

samdi apremidi.  

 

Gouvènè Andrew M. Cuomo jodi a te anonse gen kote nan New York State Thruway nan rejyon Lwès 

New York ki pral fèmen akòz move tan ivè malouk. Liy Thruway prensipal la, I-90, ant Exit 46 (Henrietta) 

ak Exit 61 (Shortman Road), ansanm ak Niagara Section, I-190, ant I-90 ak Exit 16 (I-290), pral fèmen pou 

trelè traktè bò 9PM aswè a. Apati minwi, menm seksyon sa yo pral fèmen pou tout sikilasyon. Machin 

kap woule nan direksyon lwès sou I-90 pral devye kite wout la nan Exit 46 (Henrietta), epi tout sikilasyon 

nan direksyon lès pral devye soti nan Exit 61 (Shortman Road). Tout machin kap vwayaje nan direksyon 

sid sou I-190 pral devye soti nan Exit 16 (I-290). 

 

“Ak gwo nèj kap pwoche pati Lwès ak Nò New York, Eta a ap aktive Sant Operasyon Ijans la pou 

kowòdone entèvansyon nou epi pou pote ekipman ak founiti rapid nan kominote ki bezwen asistans 

yo,” te deklare Gouvènè Cuomo. “Mwen mande prese prese pou Nouyòkè pran prekosyon nesesè pou 

rete lwen danje pandan siklòn nan epi evite wout ak otowout kote sa posib.” 

Sèvis Meteyo Nasyonal la pibliye Avètisman pou Nèj Ki gen Efè Lak pou konte sid Erie, Wyoming, 

Chautauqua and Cattaraugus apati 10 p.m. aswè a; konte Jefferson, Lewis ak Oswego apati 1 a.m. 

Vandredi; Konte rejyon sidès St. Lawrence bò 4 a.m.; ak konte rejyon lwès Herkimer ak Hamilton bò 11 

a.m. Gwo nèj, van ak fredi mode pral makonnen pou kreye bliza tanzantan, ansanm ak vandredi maten 

sou wout pou ale nan vil Buffalo. Chofè dwe evite tout vwayaj ki pa nesesè nan rejyon Buffalo pandan 

siklòn sa.  

 

Ekipman eta ki pare pou siklòn sa se: 

• 1.793 chas-nèj  

• 4.184 operatè  

• 55 lodè chajman sou devan  

• 488.000 tòn sèl 

 

Sant Operasyon Ijans Eta New York la pral aktive bò minwi aswè a pou swiv siklòn nan. Ajans ki pral voye 

anpwaye nan Sant la se Zafè Militè ak Naval Affairs, Sekirite Enteryè ak Sèvis Ijans ansanm ak Biwo 

Jesyon Ijans ak Prevansyon ak Kontwòl Dife li yo, Komisyon Sèvis Piblik, Depatman Pwoteksyon 

Anviwonman, Depatman Transpò, Thruway ak New York State Police. Biwo Jesyon Ijans Eta New York la 

ankontak sere ak Sèvis Meteyo Nasyonal la ansanm ak konte ki ka viktim siklòn sa. 

 

Apati aswè a jiska samdi nan konte ki viktim yo, dapre previzyon nèj jiska twa pous alè pral tonbe,sa ki 

pral bay yon viziblite preske azewo ak nèj kap kouvri wout yo. Chofè machin dwa konnen pandan siklòn 

ki gen efè Lak, gwo band nèj ka fòme epi deplase san avètisman. Si yon chofè dwe vwayaje, yo dwe 

diminye vitès epi kondwi ak anpil prekosyon. 

 

Eta New York gen yon sistèm avètisman pou vwayajè kap montre antan reyèl rapò sou vwayaj ak eta 

wout ou ka jwenn nan nimewo telefòn 511 oubyen sou entènèt sou www.511ny.org. Sitwèb la prezante 

yon plan ki gen kòd koulè epi ki endike ki wout eta a ki kouvri avèk nèj, ki kouvri avèk glas, ki mouye, ki 

sèk oswa ki fèmen, pou ede vwayajè yo detèmine si li bon pou yo vwayaje. Li bay tou lyen pou jwenn 

enfòmasyon sou ayewopò, tren ak tranzit. 

 

Depatman Transpò Eta New York (NYSDOT) gen 1.444 chas-nèj ak 3.629 operatè ak sipèvizè ki disponib pou 

tanpèt sa a, ansanm avèk 372.000 tòn sèl pou wout. Gen 189 chas-nèj avèk 409 operatè nan rejyon Buffalo 

pou retire nèj, 104 chas-nèj ak 223 operatè ki pare nan zòn Syracuse, ak 121 chas-nèj avèk 203 operatè nan 

zòn Watertown. Yo pare pou shift resous anplis kap nesesè pou ede zòn ki pran pi gwo frap yo. 

 

Otorite Thruway Eta New York gen yon total 349 chas-nèj gwosè laj ak mwayèn, 555 operatè chas-nèj ak 

sipèvizè, 55 lodè ak chajman sou devan ak 116.000 tòn sèl ki depwaye nan tout Eta New York nan kad 

repons pou tanpèt ak efò rekiperasyon. Thruway Authority ap relokalize tou 10 plos, 28 operatè, twa 

lode ak yon gwo souf nèj kap soti nan lès New York rive nan rejyon Buffalo pou ede jiskaske move tan 

ivè a fini.  

Tout Kòmandan Twoup New York State Police la jwenn resous ak anpaye pou siklòn nan. Pèsonèl Jesyon 

Ijans Twoup chwazi alavans pou l voye pèsonèl Sant Operasyon Ijans konte open, epi State Police 

kontinye kontwole deprè fèmti wout ak limitasyon ak Depatman Transpò ak Thruway Authority. Tout 

veyikil espesyal ki nan flòt State Police la tankou veyikil kat-pa-kat, pare pou yo sèvi nan kad 

entèvansyon pou ijans lan. 

 

Chas-nèj woule nan vitès 35 milalè konsa — sa ki nan anpil ka pi ba pase limit vitès ki endike a — pou yo 

ka asire sèl yo simen an rete nan vwa otomobil yo epi pa dispèse andeyò wout la. Kote ki gen mwens 

danje pou chofè yo se dèyè lwen chas-nèj yo kote wout la klè ak sale.  

 

Chofè ak pyeton pa dwe janm sipoze yon chofè chas-nèj ka wè yo. Chofè chas-nèj gen distans viziblite 

limite, ak lam zèl machin lan ki bouche viziblite yo sou kote. Gwosè ak pwa chas-nèj yo fè li difisil anpil 

pou fè mannèv ak pou kanpe vit. Nèj kap vante soti dèyè chas-nèj la ka diminye anpil nan viziblite 

oubyen koze kondisyon “kap avegle” moun. Chofè yo pa dwe eseye double chas-nèj yo, ni swiv yo twò 

pre.  

 

New York State Thruway Authority ankouraje otomobilis yo pou yo enskri pou resevwa imèl TRANSalert 

kap bay dènye enfòmasyon sou kondisyon sikilasyon sou otowout la. Otomobilis yo ka enskri nan 

TRANSalerts lè yo swiv lyen sa a: http://www.thruway.ny.gov/tas/index.shtml. Vwayajè Thruway yo 

kapab tou jwenn enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York. 

 

Sizoka ta gen pann kouran nan limyè sikilasyon yo chofè yo ta dwe konsidere yon entèseksyon tankou 

yon arè nan tout direksyon. 

